
JULY 1-7
Kpond� Sunsum Nu Niny�ne D��nwo
it-2 169 ˚3-5
Nyamenle Belemgbunlilil� Ne
“Ye Kulovol� Ral� Ne Belemgbunlilil� Ne.”
Gyis�se h�le anwuma la ye kenle bulu anzi,
w� P�ntek�so �vol� 33 Y.M., �wolale sunsum
nwuanzanwuanza ne �guale ye �doavol� ne
m� anwo zo na �hye maanle b�nyianle da-
sel� m�� kile k� “Nyamenle �kpogya ye zo
w� � sa fema zo.” (Gyi 1:8, 9; 2:1-4, 29-33)
“Ngyekyele� fofol� ne” ray�le gyima w� b�
nwo zo na b�ray�le “maanle nwuanzanwua-
nza” ne m�� le sunsum nu Yizilay� ne la
adiabo.—Hi 12:22-24; 1Pi 2:9, 10; Ga 6:16.
Mek� �hye anu �nee Kelaese m�� le asafo
ne Ati la de ye Papa asa fema zo. (�f 5:23;
Hi 1:3; Fe 2:9-11) Ng�l�lera ne maa y�nwu k�
�vi P�ntek�so �vol� 33 Y.M. m�� ba la, b�va
belemgbunlilil� bie b�zie �k� m�� �l�di ye
�doavol� ne m� anwo zo tumi. M�� �zoanvo-
l� P��lo �l�k�l� �voya m�� limoa Kilisienema
m�� w� K�l�sae la, �hanle Gyis�se Kelaese
anwo edw�k� k� yenyia ye Belemgbunlilil�
ne: ‘Nyamenle �lie y� �vi awozinli nu tumi bo
na yeva y� yera ye kulovol� Ral� ne bele-
mgbunlilil� ne anu.’—K�l 1:13; fa toto Gyi 17:
6, 7 anwo.
�vi P�ntek�so �vol� 33 Y.M. m�� ba la, Ke-
laese belemgbunlilil� ne le sunsum nu �de�
m�� �l�di sunsum nu Yizilay�ma, Kilisiene-
ma m�� Nyamenle �va ye sunsum ne �d� b�
k� b�ray� ye sunsum nu mral� la anwo zo
tumi. (Dwn 3:3, 5, 6) Saa Kilisienema m��
b�va sunsum ne b�d� b� la nyia b� anwuma
anyelazo ne a, b�nr�boka az�l� ye azo amra
m�� Kelaese belemgbunlilil� ne di b� nwo zo

tumi la anwo bieko, emomu b� nee Kelaese
bali tumi w� anwuma k� arelemgbunli.—Ye
5:9, 10.
w08 8/15 28 ˚9
Galeehyeama, �f�s�sema, Felepaema Y��
K�l�saema Buluku Ne Anu Edw�k� Titili
2:8—Duzu a le “ewiade ye anu niny�ne” ne
m�� P��lo b�le y� k�k� w� nwol� la? Niny�-
ne titili m�� ka b� nu y� Seetan ewiade ne,
�kile b� adenle anz�� �ka b� �maa b�y� ni-
ny�ne anz�� b�b� b� �b�la la. (1 Dw�n 2:16)
Bie a le ye adal� nr�l�b�, anwonyia �hulol�
y�� adal� �zonlenl�.

JULY 8-14
Kpond� Sunsum Nu Niny�ne D��nwo
it-1 863-864
Adw�maneb�l�
Adw�maneb�l� le �tane m�� maa b�kola
b�tu awie b�fi Kilisiene asafo ne anu. (1K�
5:9-13; Hi 12:15, 16) �zoanvol� ne hilehilele
nuhua k� Kilisienenli m�� b� adw�mane �b�-
la la y� �tane tia �daye ye sonlabaka ne,
�luak� �fa ye awode� ne �di ye atiakunluw�-
zo �tane nwo gyima. �boda ye w� sunsum
nu kpal�, �fa dumam�l� �tane �ba Nyame-
nle asafo ne anwo azo y�� �maa ahenle
kola nyia nla nu ewule ngakyile m�� kola p�
ye ngoane zo la. (1K� 6:18, 19) �y� � medie-
ma �tane anz�� �sisi b� (1T� 4:3-7) �luak�
(1) �gua asafo ne anwo evinli y�� �fa anyie-
mgba nee tend�tia �ba asafo ne anwo zo
(Hi 12:15, 16), (2) �gua ahenle m�� � nee ye
b�le �b�latane ne la anwo evinli, saa ahenle
le belazinli a, �mmaa � nwo �nde w� mek�
m�� �kulo k� �k� agyal� la, (3) �s�kye du-
mam�l� kpal� m�� ye abusua ne l� la, y��

eza (4) �y� �tane �tia ahenle m�� � nee ye
b�le �b�latane ne la awovol�, � hu, anz��
awie m�� �bagya ye kenle bie la. T� sonla
m�la a yebulu zo a, emomu Nyamenle m��
bahwe � nzo w� ye �tane ne anwo la m�la
a y�bulu zo a.—1T� 4:8.

JULY 15-21
NYAMENLE EDW�K� NE AZO
NVASO� � 2 T�SALONAEKAMA 1-3
“B�bala M�ladonl�nli Ne Ali”
it-1 972-973
Nyamenlezonlenl� Kpal�
Feabo edw�k� bieko m�� tia Gyihova “fea-
leranu edw�k� nwuanzanwuanza” ne la a
le �hye. B�f�l� ye ‘m�ladonl� m�� �vea’ la.
�nee �hye le feabo edw�k� maa n�hal� Kili-
sienema �luak� w� �zoanvol� P��lo mek� zo,
�nee b�t�nwunle menli m�� gyi �k� ne maa
“m�ladonl�nli ne” la kpal�. Mek� b�b� m��
�bala � nwo ali la, menli d��nwo �nr�nwu ye
�luak� �bava Nyamenlezonlenl� kpal� yea-
heda ye amumuy� �b�la ne azo. N�hal� nu,
�bay� awie m�� �kp�kye �vi Nyamenlezonle-
nl� kpal� nwo a. P��lo hanle k�, “m�ladonl�
�hye m�� �vea la” �b� ye gyima bo d�bad�-
ba w� ye mek� zo �luak� �nee menli m�� �nli
m�la zo la �l�nyia Kilisiene asafo ne azo
tumi na awiele� b�k�� ne, b�baray� kp�-
kyevol�ma ekpunli. Na akee Gyis�se Kelaese
balua ye �ral� ne m�� bala ali la azo yeaz�-
kye ye b�k��. Kp�kyevol� �hye m�� Seetan
�l�fa ye ali gyima la, ‘b�amemaa � nwo zo
ad�la awie biala m�� b�f�l� ye nyamenle
anz�� debie biala m�� b�sonle ye la.’ (Gr.,
se�ba·sma). Yem�ti, Nyamenle kp�vol� kpo-
le �hye m�� Seetan �l�fa ye ali gyima la
bab�l�b�la menli w� adenle m�� y� nwanwa-
ne la azo na yeahwe �z�kyel� yeamaa menli
m�� li � nzi la k�s��ti. M�� bamaa “m�lado-
nl�nli ne” asa aha menli d��nwo b�b� la a

le k�, �bay� nabalaba na yeava Nyamenle-
zonlenl� kpal� yeaheda ye amumuy� ny�le�
ne azo.—2T� 2:3-12; fa toto Mt 7:15, 21-23
anwo.
it-2 245 ˚7
Adal�
Gyihova Nyamenle maa adenle maa b�fa
“adal� ngilehilel�” b�b�l�b�la menli bie m�
�luak� ‘b�die adal� edw�k� b�di’ b�t�la
edw�kpa m�� fale Gyis�se anwo la. (2T� 2:9-
12) Ngyinlazo �hye maa y�te m�� dole Yizi-
lay� Belemgbunli Ehabe �voya d��nwo m��
�ze la abo. Adal� ngapezoma maanle �nyia-
nle anwodozo k� �bali Releem�to m�� w�
Geleade la anwo zo konim w� konle nu, w�
mek� m�� �nee Gyihova ngapezonli Maeka-
ya �ha k� �bay� esiane kpole yeamaa ye la.
K� m�� b�yele b�hilele Maekaya w� �nyel�-
zode�nwunl� nu la, Gyihova maanle adenle
maanle sunsum nu ab�de� bie y�le ‘ada-
l� sunsum’ w� Ehabe ngapezoma ne anloa
anu. Kile k�, sunsum nu ab�de� �hye vale ye
tumi ne lile gyima w� b� nwo zo amaa m��
b�ka la any� n�hal�, emomu m�� b�dab� b�-
kulo k� b�ka y�� m�� �nee Ehabe kulo k� �te
�fi b� �k� ne la. �nva nwo k� b�limoale
b�b�le Ehabe k�k� la, � nye liele b� adal�
edw�k� ne anwo na �vale ye ngoane �dua-
le.—1Ar 22:1-38; 2Ek 18.

Kpond� Sunsum Nu Niny�ne D��nwo
it-1 834 ˚5
Senle
Pita h�l�le k� “b�va anwuma nee az�l� ne
m�� w� �k� ne la b�zie �k� b�maa senle.”
Edw�k� m�� boka nwo y�� ng�l�lera gy�-
ne maa �da ali k� t� senle kpal� a b�l�ka
nwol� edw�k� a, emomu dahuu �z�kyel�. K�
m�� azuyil� ne m�� rale w� Nowa mek�
zo la anz�kye anwuma nee az�l� ne emo-
mu �z�kyele �tanevol�ma ala la, z�hane ala

a Gyis�se Kelaese nee ye anwumab�vol�ma
m�� b�l� tumi m�� b�baye b� b�ahile w�
send�l�ra nu la b�ava �z�kyel� b�k�� ara
�tanevol�ma y�� �tane ewiade �hye anwo
zo a.—2Pi 3:5-7, 10-13; 2T� 1:6-10; fa toto
Ay 66:15, 16, 22, 24 anwo.
it-1 1206 ˚4
�vi Sunsum Nu
“Sunsum Nu Edw�k�” M�� Le N�hal� Y��
Adal�. B�vale Giliki edw�k� pneu�ma (sun-
sum) b�lile gyima w� adenle titili zo
w� edw�k� m�� �zoanvol�ma ne h�l�le la
anu. W� 2 T�salonaekama 2:2, P��lo maa-
nle � mediema m�� b�w� T�salonaeka la
anwoseseb� k� “b�mmamaa b�fa sunsum
nu edw�k� [Giliki nu, “sunsum”] anz�� edw�-
k� biala m�� b�ka anz�� k�lata m�� b�kile
k� �vi y� �k� ne la b�s�kye b� adwenle nd�-
nd� anz�� b�fa b�tu b� ahonle k� Gyihova
kenle ne �dwu.” �da ali k� P��lo vale edw�-
k�kp�k� pneu�ma (sunsum) hanle “edw�k�
biala m�� b�ka” anz�� “k�lata” nwo edw�k�.
�lua �hye ati Lange’s Commentary on the
Holy Scriptures (p. 126) hanle ngy�nu �hye
anwo edw�k� k�: “�nee �zoanvol� ne �l�-
kile sunsum nu nzuzul�, edw�k� m�� b�b�
b� ti anu b�ha b�do �k�, ngapezonli edw�-
k�.” (P. Schaff a hilele � bo w� �vol� 1976
anu a) Vincent’s Word Studies in the New
Testament ka k�: “�lua sunsum ne azo. �le
ngapezo edw�k� m�� menli ka ye w� Kili-
sienema ayia bo na b�kile k� nyamenle a
�ye �hile b� a.” (1957, Vol. IV, p. 63) Yem�-
ti edw�bohilel�ma bie m� kile pneu�ma abo
sikal� w� ngy�nu �hye y�� �leka bie m� anu
k� “sunsum,” y�� bie m� noko kile � bo k�
“edw�k� m�� vi Sunsum ne” (The Bible—An
American Translation), “edw�k� m�� b�ha
b�do �k�” (The Jerusalem Bible), “�vi sun-
sum nu” (D’Ostervald; Segond [French]),
“sunsum nu edw�k�” (NW ).

JULY 22-28
NYAMENLE EDW�K� NE AZO
NVASO� � 1 TIMOTE 1-3
“Pele Dwu Gyima Kpal� �y�l� Nwo”
km 9/78 4 ˚7
Menli M�� �l�die Duma Kpal� La
7 �ny� se k� �banwu de�m�ti P��lo hanle
mrenyia �hye m� anwo edw�k� k� ‘b�l�-
die duma kpal� bamaa b� nwo la.’ �hye
�nle as�ne nu gyinlabel� titili bie m�� b�pele
b�adwu nwo k� m�� bie m� kile la. Emomu,
azonvol� m�� “b�sonle kpal�” la l� anyelazo
k� b�banyia nyilal� b�avi Gyihova nee Gyi-
s�se �k�. Eza asafo ne amuala bu b� na
b�boa b�. �ti b�kola “b�tend� ak�nraseseb�
zo w� diedi nu, w� Kelaese Gyis�se anu.”
�luak� b�di n�hal� w� nwol� adenle m�� b�-
nyia ye anwo la ati, menli nye s� �zonlenl�
m�� b�fa b�maa la; b� diedi gyi ye kpundii
y�� b�ka nwol� edw�k� m�� b�nzulo a.

Kpond� Sunsum Nu Niny�ne D��nwo
it-1 914-915
Mbusua Nu �hilehilel�
Nvaso� biala �nle zol� k� y�bazukoa na y�a-
zuzu mbusua nu �hilehilel� nwo, na z�hane
ala a �nee �de ye w� mek� m�� P��lo �l�-
k�l� Timote la. �nee nwol� �ngyia k� awie
bava abusua m�� �vi nu la anwo k�l�to-
k� yeazie amaa yeava yeali ye abusua ne
anwo dasel�, �luak� Nyamenle �mbu ngakyi-
le m�� w� Kilisienema m�� b�le Dwuuma y��
b�dab� m�� b�nle Dwuuma la anwo mgbo-
nda. (Ga 3:28) �nee b�limoa b�va abusua
�l�nw�ne k�l�tok� ne b�hile k� Gyis�se vi
Devidi abusua nu. Eza �nee �nr�hy� na b�a-
z�kye Gy�lusal�m nee Dwuuma k�l�tok� ne
m� amuala k� m�� P��lo hanle la. �nee
Nyamenle �nr�b� nwol� bane. Yem�ti �nee
P��lo �ngulo k� Timote nee asafo ne anu

amra s�kye mek� w� mbusua nu �hilehilel�
nwo b�maa �twehwe b� adwenle �fi niny�ne
m�� anwo hyia kpal� la anwo. �hye �y�-
l� �nr�boa Kilisienenli biala w� ye diedi ne
anwo. Abusua nwo k�l�tok� m�� b�la ye ali
w� Baebolo ne anu m�� maa y�nwu k� Ke-
laese ne a le M�zaya ne la ala le kpal� na �le
debie m�� nwol� hyia Kilisienema a. Abusua
�l�nw�ne nwo edw�k� m�� �ha m�� w� Bae-
bolo ne anu la le dasel� m�� kile k� Baebolo
ne anu edw�k� le n�hal� na �ka tetedw�k� a,
�le p�p��p�.
cl 12 ˚15
“Nea! Y� Nyamenle Ne �ne”
15 Amodinli bieko m�� Gyihova angomekye a
b�fa b�f�l� ye la a le “dahuu Belemgbu-
nli ne.” (1 Timote 1:17; Yekile 15:3) Duzu a
�kile a? Y� adwenle ne m�� �nli munli la
�nr�wie � bo te, noko Gyihova w� �k� da-
huu �vi tete too k�dwu kenle bie. Edw�ndol�
90:2 ka k�: “�vi tete, m�� k�dwu mek� m��
�nl� awiele�, �le Nyamenle.” �ti Gyihova �nl�
ye m�leb�bo; �w� �k� ne dahuu. �f�ta k�
b�f�l� ye k� “Tetenli ne” la—�nee �w� �k�
ne d�ba d�ba kolaa na debie biala m�� w�
ale�abo la ara! (Dane�le 7:9, 13, 22) Nwane
a bahola azu nwol� adenle m�� �l� ye k� Tu-
mivol� Awulae la anwo kpolera a?

JULY 29–AUGUST 4
NYAMENLE EDW�K� NE AZO
NVASO� � 1 TIMOTE 4-6
“Nyamenlezonlenl� Kpal� Nee Anwonyia”
w03 6/1 9 ˚1-2
Sukoa K� �bamaa � Kunlu Adwo � Nwo
Debie ko m�� maanle P��lo nyianle anyelie-
l� nee ahunlundwol� la a le k� �nee � kunlu
dwo m�� �l� la anwo. Noko saa b�ka k� awie
akunlu dwo m�� �l� la anwo a, �kile duzu?

Ye sikal� a le k� m�� y�l� ye biala la, y� nye
s�. M�� fale �hye anwo la, P��lo hanle hile-
le Timote m�� �nee �le boavol� �maa ye
w� �zonlenl� gyima ne anu la k�: “N�hal�
nu, nvaso� kpole w� nyamenlezonlenl� kpal�
nee m�� y�l� m�� y�maa y� kunlu adwo nwo
la azo. �luak� y�anva �hwee y�amba ewia-
de, y�� y�nr�va �hwee y�nr�vi nu y�nr�h�.
�ti saa y�l� ale� nee ad�lade� a, y�bamaa
y� kunlu adwo �hye m� anwo.”—1 Timote 6:
6-8.
Y� ye nzonl� k� P��lo vale m�� y�l� m��
y�maa y� kunlu adwo nwo la totole
nyamenlezonlenl� kpal� nwo. �nwunle k�
nyamenlezonlenl� kpal� a maa y�nyia n�ha-
l� anyeliel� a. Kile k� �w� k� y�fa �zonlenl�
m�� y�fa y�maa Nyamenle la y�dimoa y�
�b�lab�l� nu na t� k� y�fa y�akpond� nwo-
nane nu niny�ne anz�� anwonyia. �nwunle
k� “ale� nee ad�lade�” baboa ye yeamaa
yeava nyamenlezonlenl� kpal� yeab� ye �b�-
la dahuu. Yem�ti w� P��lo afoa nu �nee m��
y�l� m�� y�maa y� kunlu adwo nwo la kile
k� y�bava y� nwo y�ado Gyihova anwo zo,
�nva nwo k�zi m�� t�nlabel� ne de biala la.
g 6/07 6 ˚2
� Nye Bolo K� �k�nyia �
Nwo A—M�� Bahola Ado W� La
�le n�hal� k� t� menli m�� kpond� anwo-
nyia la amuala a fa b� ngoane p� zo a.
Noko �b�lab�l� fonle b� kpal� w� mek� m��
b�angola b�andwu b� bodane ne anwo la.
Bieko, gyima nu �v�l� anz�� �zukoa nwo
adwenleadwenle maa b�nyia kp�k�del� nwo
ngyegyel� m�� kola p� b� ngoane zo le
k� ahunlundetel�, nafel�solol�, atimgbakye-
l� y�� m�� bok�boka nwo la. Akee saa b�
nye ba b� nwo zo na b�nwu k� �w� k� b�-
kakyi b� adwenle a, b�banwu k� yekpa nwo.
Bie a b� ye m� �nr�nyia b� nu anwodozo
bieko, b�bagyegye b� mra ngane�del� y��



b� kp�k�del� baz�kye b�k��. Saa b�bahola
b�ali ngyegyel� �hye m� bie anwo gyima
b�b� a �balie mek�. Menli �hye m� amgba
‘�va nyanelil� d��nwo �wow� b� nwo.’—1 Ti-
mote 6:10.
g 11/08 6 ˚4-6
Niny�ne Nsia M�� Maa Awie Di Bo� La
K� m�� y�nwunle ye w� edw�k� ne m�� y�-
vale y�b�le foa �hye m�� do�doa zo abo la,
menli m�� doa anwonyia k� yem� a bamaa
b�ali bo� la �l�kye anwoma. T� b� r�le ango-
me a bab� a emomu b�bali nyane d��nwo.
K� neazo la, menli kola s�kye ag�nwol�val�
m�� b� nee b� mbusua y�� b� g�nwo m� l�
la w� mek� m�� b� nye k�bolo k� b�kpond�
anwonyia la. �lua gyima anz�� adwenlea-
dwenle ti bie m� b�b� �nla. Nolob�vo ne 5:
12 ka k�: “Saa gyimay�vo nyia ale� d��nwo
di anz�� yeannyia ye d��nwo yeanli b�b� a,
�dafe botoo; na sukoavol�, kanza ale� bu
� nwo zo b�b� a, adwenleadwenle �mmaa
�nla.”
�zukoa le menlenl� m�� � ti y� se, eza �le
m�l�b�la. Gyis�se Kelaese hanle “anwonyia
m�l�b�la” nwo edw�k�. (Maake 4:19) M��
�hye kile la a le k� anwonyia fa anyeliel� b�
�w�k� noko �nva �mmaa. �maa menli te
ngane� dahuu k� �w� k� b�nyia d��nwo. No-
lob�vo ne 5:10 ka k�: “Sonla m�� anye bolo
ezukoa la akunlu �ndwo ye ezukoa nwo �l�.”
Ye sikal� nu, ezukoa nwo anyebolo �mmaa
sonla kunlu �ndwo � nwo, �maa menli ar�le

b�, b� nye zo ta b� anz�� �maa b�di �ta-
ne. (Mr�l�bul� 28:20) M�� maa sonla nyia
anyeliel� na �di bo� la a le nyeley�l�, faky�
subane, �b�la kpal� �b�l�, �l�l� y�� ye sun-
sum nu gyinlabel�.

Kpond� Sunsum Nu Niny�ne D��nwo
it-2 714 ˚1-2
Bagua Nu �gengal�
W� Kilisiene Asafo Ne Anu. W� �voya m��
limoa la anu, �nee menli ekyi bie a l� nwo-
mamob�le� ne bie a, �hye maanle bagua
nu �gengal� ray�le debie m�� anwo hyia
kpal�. �zoanvol� P��lo maanle b�gengale ye
ng�lata ne m� w� bagua nu w� Kilisienema
ayia bo. Eza �nee �maa b�fa ye ng�lata ne
m� b�fi asafo ko anu b�k� asafo fofol� nu
amaa b�agenga ye w� �k�. (K�l 4:16; 1T� 5:
27) P��lo dule Kpavol� Timote m�� �nee �le
neavol� w� Kilisiene asafo ne anu la fol� k�
�maa ‘� nye �bolo bagua nu �gengal�, fol�-
dul�, nee ngilehilel� nwo.’—1Ti 4:13.
�w� k� bagua nu �gengal� anu da �k�. (Hab
2:2) �luak� b�dua bagua nu �gengal� zo b�-
kilehile awie m� la ati, �w� k� kengavol�
ne te m�� �l�kenga la abo kpal� na �nwu
de�m�ti b�h�l�le edw�k� ne la, amaa yeanzi
edw�k� ne ati aze anz�� yeammaa tievol�ma
ne annyia adwenle ngakyile. K� m�� Yeki-
le 1:3 ka ye la, menli m�� kenga ngapezo
edw�k� ne kpole nee b�dab� m�� b�tie na
b�di zo la amuala anye balie.

